[image: 1412_kommunevaapen_]Referat frå møte med lag og organisasjonar i Solund 
Tid: onsdag 28.02. kl. 18.15 – 20.15
Stad: Gjenbruket

Desse møtte:		
Kari Einen			Solund Skulemusikk			 
Heidi Sanden			Solund Skulemusikk	
Erlend Nessen			Solund Skyttarlag og Solund Næringssamskipnad
Anita Einen			Solund Karateklubb og Solundfest
Nina Engevik			Storehaugen vel
Helga Marie Vangsnes	Solund Kunstlag
Roar Moe			Solund Sogelag og Litle Færøy 
Bjørn Magne Hansen		Solund Frivilligsentral
Irene Sanden			Solund Idrettslag og Solundfest
Anne Marie Gåsvær		Solund Sogelag og Solund Bondelag
Jørn Otto Olsen		Solund Idrettslag
Sølvi Songstad Waage	Solund pensjonistlag
Lillian Herland			Vener av Utvær
John Sigfred Hugøy		Nord Solund vel og Nord Solund Båtlag
Kjell Mongstad		Hardbakke Villsaulag
Håvard Mongstad 		Solund sendebrettlaug
Gry Buer	Alt lys på Solund, Solund musikk- og teaterverkstad og «Liv og lyst»
Gunn Mongstad	Solund kommune, ordførar
Anne Kristine Dyrdal	Solund kommune – rådgjevar for samfunn- og næringsutvikling, Ytre Solund idrettslag
Irene Vaulen			Solund kommune - Solund Frivilligsentral

1. Irene L. Vaulen starta med å gå gjennom referat frå 2023 for å ha «tråden» i kva som vart teke opp då, og kva har skjedd sidan sist. I 2023 kom dette spørsmålet opp: Kan lag/organisasjonar samarbeide meir på prosjekt som Lysfestivalen, Solunddagen ol. Dette vert gjerne gjort likevel, men ein har ikkje noko samarbeidsavtalar. Dersom ein har det, så vil det styrke søknader om økonomiske tilskot.
På bakgrunn av det, vart dei «store» arrangementa som ein veit om pr. i dag invitert til å informere om sine arrangement. Er det noko ein eventuelt kan samarbeide om, eller hjelpe kvar andre med. I tillegg kan det vere greitt å vite om dersom andre planlegg aktivitetar/arrangement framover.
Solund Sendebrettlaug har invitert til Solund-meisterskap 10. - 12. mai. Håvard Mongstad fortalte litt om Draumeparken Diskgolfdestinasjon, som har fått eit svært godt renommé i diskgolf-miljøet. Påmelding til meisterskapet vart fullbooka berre minuttar etter det vart opna for påmelding. Det vil komme mange tilreisande, og det vil difor vere mange menneske som oppheld seg i Solund frå torsdag til søndag den helga. Det meste vil føregå i Draumeparken/idrettbana, men fredag og laurdag kveld vert det arrangement på Skafferiet. Konsert fredagen og quiz om laurdagen, her finn de meir informasjon: https://www.facebook.com/groups/968937123151305  Dette treng dei hjelp til: Laurdag: 2 rundar diskgolf. For kvar økt (ca. 3 timar) 3 personar som kan bistå ute på bana og søndagen det same, men då berre 1 runde.
Solundfest vert første gong arrangert 5. og 6. juli. Anita Einen informerte om arrangementet. Ein del personar som bl.a. er frå ulike lag og organisasjonar har saman med ein del ungdommar gått saman og vil arrangere festival. Noko ein vonar kan verte eit årleg arrangement. Det er planlagt ulike aktivitetar i hamna på Hardbakke, og ved Solund Grendahus vert det konsertar. Dei har booka eit par orkester og fastsett nokre konkurransar som allereie er komme påmelding til. Alt er ikkje ferdig planlagt på noverande tidspunkt, men det kjem oppdateringar på https://www.facebook.com/profile.php?id=61554378560383 så følg med. Dette treng dei hjelp til: Treng frivillige til å bistå med det meste, så her er det berre å melde seg.
Solunddagen har 25-års jubileum i år. Erlend Nessen informerte om den. Solunddagen vert 23. og 24. august. Marknad laurdag ved Solund Grendahus. Solund frivilligsentral arrangera konsert i hamna og Solund Kunstlaget er i gang med kunstutstilling. Alle lag og organisasjonar er velkommen til å lage eigne arrangement/aktivitetar i løpet av helga, og vil etter kvart få invitasjon til å delta med stand marknadsdagen. Dette treng ein hjelp til: Opp- og nedrigging av utstyr i høve marknaden og konserten laurdagen.
Lysfestivalen, Alt Lys på Solund informerte Gry Buer om og seier dei er litt i «tenkeboksen». Om ein får det til i år, så vert den arrangert 8.-9. november. Nokon av dei som tidlegare har vore med å arrangert festivalen har ikkje anledning dette året. Dersom det er nokon som ynskjer, og har høve til å vere med å arrangere Lysfestivalen, så ta kontakt med Gry Buer.
Liv og lyst – «Saman for Solund» er eit trivselsprosjekt. Solund Ungdomslag (SUL) i samarbeid med Solund kommune har fått tildelt eit tilskot på kr. 80 000 første år, og opptil kr. 300 000,- dei neste tre åra. SUL vil invitere andre lag og org til å delta i prosjektet. Første år skal ein bruke til kartlegging. Det vert plassert ut postkassar rundt om i kommunen. Der kan innbyggjarane komme med idear til kva ein kan gjere for å skape trivsel. Det vil komme meir informasjon om prosjektet etter kvart.
2. Val - av 2 representantar med vara frå lag/organisasjonar til å sitte i styret til Frivilligsentralen 2024-2026, desse vart valt:
Representant Gry Buer, vara Kari Einen
Representant Jørn Otto Olsen, vara Erlend Nessen

3. Innspel til planstrategi - Kva styrkar skal vi bygge vidare på i framtida relatert til frivilligheit i Solund? 
Kva tenkjer du er hovudutfordringane relatert til frivilligheit i Solund?
Ordførar Gunn Åmdal Mongstad og rådgjever Anne Kristine Dyrdal organiserte «workshop» der deltakarane vart delt inn i grupper.
A) Kva styrkar i frivilligheita skal vi bygge vidare på inn i framtida? 
Svar: 
· Opne dør – kontor
· Gjenbruket – «postsentralt»
· Møte med andre lag/kommunen
· Frivilligsentralen
· Lokalt engasjement
· «Korte vegar over fryseboksen» Tankar – handle, kort distanse -samfunn med lett kommunikasjon (person – person -kommune)
· Festivalånd – kompetanse – Lysfest – Solunddag – Solundfest – Solundmeisterskap – skulemusikkarr. osv
· Spreidd alder
· Lett å få til ting i lag dersom ein har ein ide -lågterskel for oppstart
· Gode lokalitetar som kan vidareutviklast
· Framsnakke dugnad/fellesarbeid
· Det er kjekt å bidra
· Eigarskap til aktiviteten
· Låg kostnad for å vere med – Fritidsfond -BUA
· Skapar felles identitet


B) Kva er hovudutfordringane framover for frivilligheita i Solund?
Svar:
· Administrativ kompetanse/kapasitet/tyngre styrearbeid
· Engasjere fleire bredt/ rekruttering
· Det er få med mange hattar – tenke tidleg på rekruttering
· Demografi – færre yngre – fleire eldre
· Utfordrande med lokal til lag og aktivitet – faste/forutsigbare -lagerplassar
· Kontinuitet med arrangement (trøttheit)
· Overføring av kompetanse
· For lite overlapp – både medlem og styre
· Jobbar mot same mål, men ikkje i lag – samskape meir
· Dugnadsånda forsvinn
· Store avstandar (ytre og nordre deler)
· Samle «like» grupper frivillige – t.d. Alle velforeiningane, for å utveksle erfaring/idear til utvikling

C) Administrasjonen oppfattar at Solund er gode på frivilligheit (mange aktive, mange bidreg, bredt tilbod) Stemmer dette? Og kvifor er det slik? Evt. Kvifor er det ikkje slik?
Svar:
· Der er også vårt inntrykk at vi er gode på frivilligheit
· Kulturen er slik. Borna ser at foreldra bidreg. For å få til aktivitet, må ein bidra sjølv. Skapar fellesskap og meir aktivitet og engasjement.
· Opprette kommunal søknadskoordinator som kan hjelpe med organisasjonane – lage oversikt og eksempel på kvar ein kan søke tilskot
· Folk er fleksible og romslege
· Alle skal/kan vere med – terskelen er lav – dyrka ikkje elite – breidde
· Gode innanfor ein kultur, men har moglegheit å bli betre på rekruttere/inkludere nye grupper
· Skape arena for samhandling  t.d.. Internasjonal Kafé
· For at der skal vere kjekt å bu i Solund, må ein ha ting som skjer
· Lav kostnad til å vere med på aktivitetar
· Kommunalt fond som frivilligheita kan søkje på

D) Kva treng frivilligheita for å fungere godt i Solund i framtida?
Svar:
· Engasjerte folk/fleire folk
· Transport/skyss
· Gode lokalitetar/utstyr
· Gode paraplyorganisasjonar
· Godt samarbeid med kommunen, frivilligsentralen og på tevers av lag og organisasjonar
· Folk må tore å sei JA – vere med å bidra – utfordre seg sjølv
· Opplæring på administrasjonsarbeid
· Oftare møtepunkt for dei frivillige
· Inkluder personar frå andre nasjonar
· Ros – bli sett – lagt merke til
· Romslegheit
· Næringsliv og kommune bidreg
· Gode ordningar for transport med overnatting (fordi vi bur der vi bur)
· Inkludere heile Solund geografisk og demografisk
· Prioritert politikk gjennom planarbeid og budsjett
· Velje å bruke tid/pengar på frivillige





Ref. Irene  L. Vaulen

